
Шляхамi памяцi                                                                                                                                    
 

Напярэдаднi свята Перамогi добрай 
традыцыяй для ветэранау педагагiчнай 
нiвы iнавукi Першамайскага раёна стала 
наведванне памятных месцау, звязанных з 
ваеннай гiсторыяй вызвалення 
Вiцебшчыны ад нямецка – фашысцкiх 
захопнiкау. 
  
Выязное пашыранае пасяджэнне прэзiдыума 
ветэранскай арганiзацыi «Залаты фонд» 
работнiкау адукацыi i навукi Першамайскага 
раѐна прайшло на базе аграгарадка Копцi. 
Удзельнiкi мерапрыемства наведалi воiнскi 
мемарыяльны комплекс iмя Ленiнскага 
камсамола. Цѐплае прывiтанне гасцям 
копцiнскай зямлi падрыхтавалi вучнiмясцовай 
школы. Ветэраны паклалi кветкi на магiлы 
вызвалiцеляу. У якасцi экскурсавода з цiкавым 
аповедам  пра ваенныя падзеi,  якiя закранулi 
гэты маляунiчы край, выступiу ветэран Вялiкай 
Айчыннай  вайны падпалкоунiк  Вiктар 
Цярэшчанка, якi унѐс вялiкi уклад у стварэнне 

гэтага памятнага комплексу. Шмат у чым 
дзякуючы энтузiязму Вiктара Дзям янавича, аб 
мемарыяле ведаюць далѐка за межамi 
Беларусi. 
Як адзначыу старшыня райкама прафсаюза 
работнiкау адукацыi i культуры 
Першамайскага раѐна Сяргей Нiкiцiн, 
мерапрыемтсва пакiнула шмат уражанняу i 
добрых  эмоцый. Для пакалення дзяцей вайны 
тэма гераiчнага мiнулага вельмi  блiзкая. 
Сярод iх шмат нераунадушных людзей, якiя 
збiраюць каштоуны гiстарычны матэрыял, 
вяртаюць невядомыя прозвiшчы 
вызвалiцеляу, вядуць патрыятычна – 
выхавайчую работу з маладым пакаленнем. 
Вельмi важна, каб гэтая сувязь заставалася 
такой трывалай  i надалей. 

